
 ATT Nru XIX tal-2017

ATT maħruġ b’liġi mill-Parlament ta’ 
Malta.

ATT biex jemenda l-Att dwar il-
Protezzjoni Ċivili, Kap. 411.

ACT No. XIX of 2017

AN ACT enacted by the Parliament of 
Malta.

AN ACT to amend the Civil Protection 
Act, Cap. 411.

Nagħti l-kunsens tiegħi.

(L.S.) MARIE-LOUISE
COLEIRO PRECA

President

28 ta’ April, 2017

ATT Nru XIX tal-2017

ATT biex jemenda l-Att dwar il-Protezzjoni Ċivili, Kap 411.

IL-PRESIDENT bil-parir u l-kunsens tal-Kamra tad-Deputati,
imlaqqgħa f’dan il-Parlament, u bl-awtorità tal-istess, ħarġet b’liġi
dan li ġej:-

Titolu fil-qosor.

Kap. 411.

1. It-titolu fil-qosor ta’ dan l-Att huwa l-Att tal-2017 li
jemenda l-Att dwar il-Protezzjoni Ċivili, u dan l-Att għandu jinqara u
jinftiehem ħaġa waħda mal-Att dwar il-Protezzjoni Ċivili, hawnhekk
iżjed ’il quddiem imsejjaħ "l-Att prinċipali".

Emenda tal-
artikolu 2 tal-
Att prinċipali.

2. Fl-artikolu 2 tal-Att prinċipali, it-tifsira "il-Forza" għandha
tiġi sostitwita bit-tifsira ġdida li ġejja:

" "il-Forza" tfisser il-Forza ta’ Għajnuna u Salvataġġ
imwaqqfa bl-artikolu 8 li tikkonsisti fid-Direttur, il-Viċi
Direttur, l-Uffiċjali Kapijiet tal-Għajnuna u s-Salvataġġ, l-
Uffiċjali tal-Istazzjon, l-Uffiċjali Għolja tal-Għajnuna u
Salvataġġ, l-Uffiċjali tal-Għajnuna u Salvataġġ, l-Ispetturi għas-
Sigurtà tan-Nirien jew xi uffiċjali fi grad ekwivalenti li jwettqu
dmirijiet ekwivalenti;".

Emenda tal-
artikolu 4 tal-
Att prinċipali.

3. L-artikolu 4 tal-Att prinċipali għandu jiġi emendat kif ġej:

(a) fil-paragrafu (b) tiegħu, minflok il-kliem "jew
ta’ emerġenza;" għandhom jidħlu l-kliem "jew ta’ emerġenza,
skont id-dispożizzjonijiet tal-Att dwar l-Akkademja għal Korpi
Dixxiplinati:", u minnufih wara għandu jiżdied il-proviso ġdid li
ġej:

"Iżda taħriġ li ma jaqax fl-ambitu tal-Att dwar l-
Akkademja għal Korpi Dixxiplinati jista’ jiġi provdut bla
ħsara għal approvazzjoni bil-miktub mill-Akkademja;";

(b) il-paragrafu (d) tiegħu għandu jiġi sostitwit b’dan li
ġej:

"(d) sabiex jiġu stabbiliti linji gwida ġenerali fir-
rigward ta’ studji dwar vulnerabbiltà u assessjar ta’
riskji:

Iżda r-responsabbiltà għat-twettiq ta’ assessjar dwar
vulnerabbiltà u riskji fir-rigward ta’ dawn l-avvenimenti
pubbliċi għandha tkun dejjem tal-organizzatur, minkejja l-
linji gwida li d-Dipartiment tal-Protezzjoni Ċivili jista’
minn żmien għal żmien jistabbilixxi;";

(ċ) fil-paragrafu (g) tiegħu, minflok il-kliem "jew ta’
emerġenza; u" għandhom jidħlu l-kliem "jew ta’ emerġenza;";

(d) fil-paragrafu (h) tiegħu, minflok il-kliem "minn
żmien għal żmien." għandhom jidħlu l-kliem "minn żmien għal
żmien;"; u

(e) minnufih wara l-paragrafu (h) tiegħu għandhom
jiżdiedu l-paragrafi ġodda li ġejjin:

"(i) li jieħu l-azzjoni neċessarja u inizjattivi u li jiġu
stabbiliti standards u kodiċi ta’ prattika kif ukoll
jispezzjona u jenforza regolamenti magħmula skont dan
l-Att, għall-prevenzjoni ta’ nirien fil-bini ta’ kwalunkwe
natura, użu jew dimensjoni; u

(j) li jippreskrivi u jenforza regolamenti dwar
proċeduri ta’ saħħa u sigurtà fl-attivitajiet li jattendi l-
pubbliku, u li għandhom jiġu elenkati f’regolamenti
magħmula taħt dan l-Att.".

Emenda tal-
artikolu 5 tal-
Att prinċipali.

4. Fis-subartikolu (3) tal-artikolu 5 tal-Att prinċipali, minflok
il-kliem "il-Kmandant tal-Forzi Armati," għandhom jidħlu l-kliem

"il-Kmandant tal-Forzi Armati, il-Kap tas-Servizz ta’ Sigurtà,".

Emenda tal-
artikolu 6 tal-
Att prinċipali.

5. L-artikolu 6 tal-Att prinċipali għandu jiġi emendat kif ġej:

(a) is-subartikolu (2) tiegħu għandu jiġi enumerat mill-
ġdid bħala s-subartikolu (3); u

(b) minnufih wara s-subartikolu (1) tiegħu għandu
jiżdied is-subartikolu ġdid li ġej:

"(2) (a) Għall-finijiet tas-subartikolu (1)(d) u (f),
għandu jkun hemm Kumitat Strateġiku magħmul mid-
Direttur tad-Dipartiment tal-Protezzjoni Ċivili, u
rappreżentanti tal-Ministeru responsabbli għall-
Protezzjoni Ċivili, kif maħtura mill-Ministru, kif ukoll
membri oħra mid-Dipartiment u entitajiet oħra kif
jistgħu jiġu maħtura mill-Ministru minn żmien għal
żmien wara konsultazzjoni mal-entità kkonċernata.

(b) Il-Kumitat għandu jkun responsabbli
għat-tfassil ta’ standard operating procedures u
dokumenti oħra relatati ma’ rispons għal emerġenza.".

Emenda tal-
artikolu 7 tal-
Att prinċipali.

6. Is-subartikolu (1) tal-artikolu 7 tal-Att prinċipali għandu
jiġi emendat kif ġej:

(a) fil-paragrafu (g) tiegħu, minflok il-kliem
"penalitajiet amministrattivi." għandhom jidħlu l-kliem
"penalitajiet amministrattivi;"; u

(b) minnufih wara l-paragrafu (g) tiegħu għandhom
jiżdiedu l-paragrafi ġodda li ġejjin:

"(h) sabiex jiġu stabbiliti dispożizzjonijiet u
proċeduri bil-għan li jippromwovi s-sigurtà tan-nirien;

(i) sabiex jippreskrivi dispożizzjonijiet u proċeduri
bil-għan li jinżamm livell għoli ta’ saħħa u sigurtà waqt
avvenimenti pubbliċi: 

Iżda li l-organizzatur tal-avveniment pubbliku
għandu jkun responsabbli għat-twettiq ta' assessjar dwar
vulnerabbiltà u riskji fir-rigward ta' dawn l-avvenimenti
pubbliċi, minkejja kull regolament li l-Ministru jista’
jippreskrivi minn żmien għal żmien;

(j) sabiex jippreskrivi, jemenda jew iħassar l-
Iskedi li jinsabu ma’ dan l-Att.".

Emenda tal-
artikolu 8 tal-
Att prinċipali.

7. Fis-subartikolu (2) tal-artikolu 8 tal-Att prinċipali, minflok
il-kliem "titmexxa minn Uffiċjal Kap għall-Għajnuna u s-Salvataġġ"
għandhom jidħlu l-kliem "titmexxa mid-Direttur jew minn xi uffiċjal
ieħor hekk kif jista’ jiġi preskritt mill-Ministru".

Tħassir tal-
artikolu 11 tal-
Att prinċipali.

8. L-artikolu 11 tal-Att prinċipali għandu jiġi mħassar.

Żjieda ta’ 
artikolu ġdid 
mal-Att 
prinċipali.

9. Minnufih wara l-artikolu 19 tal-Att prinċipali għandu
jiżdied l-artikolu ġdid li ġej:

Mgħoddi mill-Kamra tad-Deputati fis-Seduta Nru. 507 tat-12 ta’
April, 2017.

"Annimali li 
jintużaw mill-
Forza.

20. (1) Il-Forza tista’ tagħmel użu
mill-annimali fit-twettiq ta’ ċerti ħidmiet u waqt
funzjonijiet ċerimonjali.

(2) Id-Direttur għandu jiżgura li dawn l-
annimali jiġu ttrattati bl-aħjar mod possibbli u
b’mod kompatibbli man-natura ta’ dawk l-
annimali, u li dawn ma jiġux soġġetti għal xi
trattament krudili.

(3) Kemm-il darba ma jingħatax parir
xort’oħra minn kirurgu veterinarju, annimal li
ma jkunx iktar ta’ użu għall-Forza, tkun xi tkun
ir-raġuni, għandu preferibbilment jiġi mogħti lil
xi persuna jew korp li jkun jista’ jkompli jittratta
l-annimal b’mod xieraq meta jirtira. Il-Forza
m’għandha qatt tneħħi l-ħajja ta’ ebda annimal
sempliċement għaliex minnufih ma tkun instabet
ebda persuna adatta biex tieħu ħsieb dak l-
annimal.".

ĊENSU GALEA
Deputy Speaker

RAYMOND SCICLUNA

Skrivan tal-Kamra tad-Deputati

